
Obavijest za pacijente koji su temeljem izdane suglasnosti za pružanje zdravstvenih
usluga BMPO upućeni u PZU „Northwestern Medical Center“

Zavod zdravstvenog osiguranja i  reosiguranja FBiH (u daljnjem tekstu: Federalni zavod)
obavještava pacijente koji su temeljem izdane suglasnosti Povjerenstva za izdavanje
pojedinačnih  suglasnosti za obavljanje biomedicinski pomognute oplodnje koje formira
Federalni zavod upućeni u PZU Northwestern Medical Center na postupak biomedicinski
pomognute oplodnje (BMPO) da  imenovana zdravstvena ustanova ne pruža zdravstvene
usluge, između ostalog i zdravstvene usluge BMPO koje se financiraju iz sredstava fonda
solidarnosti Federacije Bosne i Hercegovine, zbog prestanka s radom, o čemu Federalni zavod
ima službena saznanja sa danom 10.11.2025.

Navedeni pacijenti odnosno pacijenti koji su već uključeni u postupke biomedicinski
pomognute oplodnje (BMPO), ili su u fazi pripreme u PZU „Northwestern Medical Center“,
mogu se obratiti Federalnom zavodu, odnosno Povjerenstvu za izdavanje pojedinačnih
suglasnosti za obavljanje biomedicinski pomognute oplodnje koje formira Federalni zavod, na
e-mail adresu za informacije o biomedicinski pomognutoj oplodnji: bmpo@zzofbih.ba, ili na
telefonski broj: 033/728-728, a radi osiguravanja daljnjeg kontinuiteta u pružanju zdravstvenih
usluga biomedicinski pomognute oplodnje (BMPO) tim pacijentima u drugim ovlaštenim
zdravstvenim ustanovama u Federaciji BiH s kojima Federalni zavod ima sklopljen ugovor za
pružanje usluga BMPO.

Osim navedenog  napominjemo da je Federalno ministarstvo zdravstva, dana 13.11.2025.,
objavilo na svojoj web stranici pod „Novosti“ priopćenje pod naslovom „Zaštita i zbrinjavanje
embrija i biološkog materijala iz PZU „Northwestern Medical Center“, kao i Federalna uprava
za inspekcijske poslove na svojoj web stranici, također dana 13.11.2025., pod „Novosti“
zajedničko priopćenje pod naslovom „Zajedničko saopćenje FMZ i FUZIP: Zaštita i
zbrinjavanje embrija i biološkog materijala iz PZU „Northwestern Medical Center“, u kojima
je navedeno, između ostalog, da je „Kantonalna bolnica Zenica određena za preuzimanje
biološkog materijala i embrija jer je jedina javna zdravstvena ustanova koja posjeduje rješenje
Federalnog ministarstva zdravstva o ispunjavanju uvjeta za biomedicinski potpomognutu
oplodnju (BMPO)“ te da je „Federalna uprava za inspekcijske poslove dodatno  naložila
Kantonalnoj bolnici Zenica da izvrši transport biološkog materijala i embrija u skladu sa
Smjernicama za liječenje neplodnosti, koje je donijela Komisija za primjenu postupaka BMPO
Federalnog ministarstva zdravstva“.

S poštovanjem,
Stručna služba Federalnog zavoda


